Fita ena leta nugweta

Leta ana alamani weaqina

Ba’e Fita ena 'wayavi 'inega ve’iteda Ieisu tauna
ena ilivu gabuna aqiaqina, ta tua bwa’obwa’oya
toa vitana lobea. Ta Fita ena leta ba’e 'wayavia
enavo 'idia mali di'we be mali di'we 'inaya ivewa-
gawaga itoatoa, mana taudi wese toa vitana ilo-
belobea edi vetumaqana weaqina. 'Inega nuan-
uana nagivewaiwaiedi ena 'wayaviega, e 'inega
vonedi Ieisu Valena Aqiagina ge ina nuafania,
mana Vale nana ’inega adi fata ina lu’ita vane tuta
maimaiweaqina, mana omo’e tuta nana’inaya toa
aqgiagina Ieisu ena ’aliga be ena ya’itoto ’evivi
‘inega ina lobea. Ta ’eguma ba’e yani diavona
aqiaqi otagina ina nuave’avinidi 'inega adi fata
toa vitana be vevoalana 'idiega ina tovolo'i’ita. Ta
‘abibodanaya Ieisu ena ’aubena giduana ‘inaya
nave’ia aqiaqiedi.

Ta wese Fita ba’e leta nana ana to’ewayavo vona
waiwaina neidi be ina veilivu aqiagi mana taudi
Keliso ena tomotauyavo.

Leta gamona

1:1-2 Vematamagilafu be venoqi

1:3-12 ’Ebeqaiawa qiduana tovetumaqana

weaqidi

1:13-2:10 Toa vunavunaqina be gwalagwalana

weaqina

2:11-4:19 To’ekalesia adi veyoveyoa tuta vitana

‘idia
5:1-11 Vanugweta be ilivu nuvana weagqina

5:12-14 Vona veyoluba

Lukaiwa _
1Ya’a Fita Ieisu Keliso ena tovaletuyana.

Ba’e egu leta 'imia, omi’a Yaubada ena to-
motauyavo ovewagawaga di'we taha taha ’idia
’idewani Fonito be, Galetia be, Kafadosia be, Eisia
ta Wese Bitania ’idia.

* Omi’a lova Tamada Yaubada venua’ivinemi
ena tomotauyavo 'idewani, ta Niboana Gwalag-

walana ’inega ni’a givevunavunaqimi Natuna su-

lalinega, ta Ieisu Keliso ena vona ni'a omata-
matayagea.

Nuanuagu Yaubada ena veyoluba be wese ena
nuadaumwala naveqidua va’ine 'imia.

Kana lu’ita vane etoyavua weaqina

3-4* Eda Kaiwabu Ieisu Keliso Tamana Yaubada
kana awatuboya, mana ena nuakolokolo giduana
‘inega ni'a kavi'oi ’evivi, ta wese ’ebelu’ita vane
mayawaina neida, mana leisu Keliso ’aligega
giveya’itoto 'eviviea. Ta mahala 'inaya Yaubada
taha yani aqiaqi otagina ta vunavunagina
a’'uveagea omi’'a weaqimi, ta ba’e yani nana ana
maisa ge kana vona, ta ge ana fata nadavula nage
naluveifa ta ge wese nahawala.

5* Ta Yaubada ena waiwaiega na’itamakimi
ana laba ’etoyavua ona lobea, mana omi’a oveve-
tumaqganea. Ba’e etoyavua nana nagive’ifogeyea
tuta ’ebelu’ovoa ‘inaya tomotau gqabuda mata-
daya.

* 1:2: Lom 8:29; 2Te 2:13  © 1:3-4: Kol1:12  1:5: Ton 10:28;
17:11

6 * 'Inega ba’e weaqina ona qaiawa giduana,
mana ba’idia bwa’obwa’oya tuta kukusana namo
‘ebesitonova vitadi olobelobedi, ta nawale gebu.

7* Ba'e vita diavona ’idiega emi vetumacgana
Ieisu ’inaya weaqina Yaubada nasitonovimi be
vetumagana nana ana waiwai na’itea, kavona
dabo goula ‘’aiwe ‘’ala’alainega igabugabu
tonovidi. Ta omi'a emi vetumagana yani
giduana Yaubada matanaya, mana goula yani
awahawalina. Ta ’eguma emi vetumagana

nawale walwama ’eno’eno 'ebesitonova diavona
‘abibodanaya, e 'inega tuta nana Yaubada Ieisu

Keliso nagive’ifogeyea tomotau gqabudi matadia
‘inega awatubo be 'amayaba naneimi ta wese ena
simatala aqgiaqi otagina ona ’itea.

8* Keliso nana ge taha tuta oda ’itei ta tua nawale
oveveyolubea, ta ba’itagana wese ge oda ’itei ta
tua ovevetumaganea. Ta emi qaiawa qgiduana
weagqina ge kana vona,

9 mana emi vetumagana ana ve’ia ’inega
‘etoyavua ona lobea.

10 * Lova Yaubada ’etoyavua nana ’iva’ava’aia
weaqimi, ta ena tovesimasimana ivona fofofo-
layea 'imia. Ta taudi yani qabuna 'etoyavua nana
weaqina ge ida alamania, 'inega taudiega isali
aqiaqiea.

11 * Ta Keliso Niboanina ni'a maduvonedi
Ieisu ena veilage weaqina ta wese tola’ai
aqiaqi otagina na’ifoge ’abibodanaya. Ta

* 1:6: 1Fit5:10; Tem 1:2  © 1:7: Vos 17:3; Sek 13:9; Mal 3:3; Iem
1:3 ¥ 1:8:1on 20:29; 2Kol 5:7 © 1:10: Md 13:16-17 © 1:11:
Same 22; Ais 53; Lk 24:26-27



1Fita1:12 iv 1Fita1:16

taudi inuanua giduana vona nana ana alamani
weaqina, ta wese toyani aqgiaqi otagina na’ifoge
veilage nana 'abibodanaya. ‘Inega inuanua totuta
‘inaya be, ma’oda 'inega ta wese togama ’'inega
‘etoyavua nana na’ifoqe.

12'Ta Yaubada tovesimasimana diavona ve 1ted1
ba’e yani nana ge na 'ifoge taudi edi tutaya, ta ‘esi

"abibodadia omi’a emi tutaya. Yani nanalovaivon-
ayea ni’a onoqolidi Vale Agiaqina ana tolugaihi-
avo 'idiega. Ta taudi Vale nana ilugaihiea Niboana
Gwalagwalana ena waiwaiega mahalega. Ta yani
diavona agiaqidi weaqidi ni’a isimana ’imia e
wese Yaubada ena tovale’ewayavo nuanuadi ina
alamani aqiaqiea.

Ilivu vunavunaqina
13 ’Inega ba’e yani diavona weaqina emi nu-

anua ona 'iva’ava’aidi ta wese omi’a ma emiavo
ona ’'itamaki aq1aq1em1 Ta ona lu’ita vane ami

‘etoyavua Yaubada ‘inega weaqina, mana ba’e
‘etoyavua nana naneimi tuta nana Ieisu Keliso na-
give’ifogeyea.

14 * Omi'a Yaubada ona vematamatayagea.
Lova nuami ge da’eqa’'ui Yaubada ena nuanua
weagqina ta ’esi mwagemwagemi, e ‘inega ilivu
luveifana oviaqidi. 'Inegana ba’itaga ge wese ona

ev1v1 ilivu luveifa diavona "idia. .
5 Ta ’esi yam gabuna oviaviaqidi, e ilivu

gwalagwalana ‘inega ona viaqidi, 'idewani ami
Togaba Yaubada ena ilivu gwalagwalana.

16 * Mana Buki Nugwenugweina ’inaya vonaya,
“Ona vegwalemi mana ya’a gwalagwalagu.”

* 1:14: Lom 12:2; Efe 2:3; 4:17-18 * 1:16: Luvi 11:44-45; Md 5:48

17 * Ta ge ona nuafania Yaubada ena
luvine ‘’aidegana ta tunutunugina ’inega
tomotau qabuda naluvineda. Eda viagayavo
'idiega nawale Yaubada ena luvine ’inega
naluvineda nage aqiaqgida nage luveifada. Tauna
Yaubada nana tuta qabuna ogabea Tamami
emi venoqi ’inaya, e ’inega luaqgiagiemi be ona
‘amayabea tuta gqabuna bwa’obwa’o ba’e 'inaya,
mana omi’a otoatoa wagawaga 'idewana.

18 Lova omi’a tubumiavo ’idiega ilivu ge
aqgiagina o'ewea. Ta ni'a oalamania Yaubada
gubaufemi ilivu luveifanega be ’etoyavuimi. Ta
ge taha yani awahawalidi 'idewani mwali nage
bagi’idiega dagubaufemi.

19 * Ta ’esi Yaubada gubaufemi Keliso sulalina
aqiaginega.  Mana Keliso nana kavonaya sifi
natudi lami ana ’ita aqiaqi otaqina, ge taha ena
luveifamo.

20 * "Inega Yaubada Keliso maduvenua’ivinea
ena fewa ba’e weaqina, ta 'abiboda bwa’obwa’o
‘iva’ava’aia. Ta ba’itagana tuta ana ’ebelu’ovoa
‘inaya Keliso mai ita’a weaqida.

21 * Ta Kelisonana ’'inega Yaubada
ovetumaganea, mana tauna giveya’itoto
‘eviviea ’aligega, ta ana galiva kaikaiwabuna
ta simasimatalina 'inaya a’uya. 'Inega ami fata be
emi vetumagana be wese emi lu’ita vane me emi
alamani aqiaqi ona a’udi Yaubada 'inaya.

22 * Omi'a Vale Agiagina ena vonahagiaqi

* 1:17: Lom 2:11; Ve 2:23 * 1:19: Via 20:28; Ibe 9:12-14 * 1:20:
2Tim 1:9-10; Efe 1:4 © 1:21: Ton 14:6; Lom 5:1-2  © 1:22: Ton
13:34; Lom 12:10

ovelumatamatayagea, ta matayaga nana ’'inega
ni’a ovevunavunaga emi ilivu luveifana ’idiega,
ta ba’e ’'inega ami fata emiavo tovetumagana
oveveyoluba aqiaqgiedi. Ta ’'inega luaqiagiemi
be giwalimiega taumiega ’aidega ’'aidega ona
veyolubemi.

23 0mi’a ni’a ovi’oi 'evivi, ta ge bwa’obwa’o ana
tomotau awahawalidi ’idiega, ta ’esi Tamada ena
vona mayawaina ’eno’eno vatayana ‘inega. Ta
Tamada Yaubada ge ana fata na’aliga.

24* Idewani Buki Nugwenugweina ena simana
vonaya,

“Tomotau qabudi 'idewani libi,
ta adi’ita aqiaqi otagina
kavona libi ididi.

Ta libi diavona nawale
ina’aliga ta wese ididina
ina mwatuqu ta ina avuta.

25Ta ’esi Kaiwabu ena vona
‘eno’eno vatayana.”

Ta Vona nanani’a onoqolia Vale Agiagina ana tolu-
gaihi'idiega.

2

Inega emiluveifanayavo 'idewani’eu’au’ava
be, givemwaniniva be, vonavane be, ve'ifi’ifi be,
vetalafululu ta wese ilivu luveifadi qabudi ona
nogedi.

2 Ta ’esi luagiagiemi niboanimi ana susu aqi-
agina ona salia emi nuanua gqabuna 'inega kavon-
aya be gogama dilidilidi susu weaqina idoudou,

1*7

* 1:24: Ais40:6-8 T 2:1: Efe 4:22; Tem 1:21

ta ba’e susu nana 'inega niboanimi ina tabo ta ona
vewaiwai ami 'etoyavua weaqina.

3* Vonahagqiagi, eda Kaiwabu ena nuakolokolo
ni’au olutonovia.

‘Oqola mayawaina
4 ’Inega ona mai Keliso ’'inaya, tauna ’oqola
mayawaina. Totoa bwa’obwa’o inogea, ta

Yaubada ’'inaya ba’e ’'oqola nana yani aqiaqi
otagina, 'inega venua’ivinea.

5 * Omia baitagana Yaubada vefewemi
kavona ’oqola mayawaidi ’idewani, ta omi’a
‘imiega ena vanue gwalagwalana yoqoyoqonia
Niboanina’inega. E’inega omi’a kavona toveguba
gwalagwalami, be ona veguba Yaubada ’'inaya
Niboanina ena nuanua 'inega. Ta ba’e viaqa nana
‘inega Yaubada emi gubayavo na’awahaqiaqiedi
Ieisu Keliso 'inega.

6 * 'Idewani Buki Nugwenugweina 'inaya von-
aya,

“O’itea ’oqola ba’e agiagina

ta vevenua’ivinina

yaha’'unugwetea vanue ana yoqona weagina

‘abaga Ielusalema ’inaya,

ta tomeqabu ivetumagqana 'inaya

ge wese ina iniyauyau.”
7* Ta omi’a ba’e 'oqola nana ni’au ovetumaqanea,
‘inega ve’ebeiula qiduana weaqimi. Ta tomeqabu
‘oqola ba’e 'inaya ge ida vetumaqgana Buki Nug-
wenugweina weaqidi simana vonaya,
“Lova’oqola nana vanue ana to’eyoqona inogea,

* 2:3: Same 34:8 ¢ 2:5: Efe 2:21-22: Ve 1:6 2:6: Ais 28:16;
Efe 2:20 * 2:7: Same 118:22

ta ba’itagana Yaubada 'oqola nana
ni’au vetovolo nugwetea.”

8* Ta wese vonaya,

“’Oqola ba’e 'inaya tomotau

‘agedi ina vetufea ina be’u.”
Ta edibe’u’iuna mana ge nuanuadi Vale Aqiagina
ina 'abibodei. 'Inega lova Yaubada ena nuanua
‘inega luvine a’uya vonigo ba’e yani nana na’ifoqe
‘idia.

Yaubada ena tomotau vevenua’ivinidi

9* Ta’esi omi’a gebu taudi’idewani, mana omi’a
Yaubada ena gabu vevenua’ivinimi, ‘inega omi’a
Toluvine Qiduana ena tovegubayavo ta ena to-
motauyavo gwalagwalami. 'Inega luaqiagiemi be
Yaubada ena nuakolokolo qiduana weaqina ona
simanea tomotau ’idia, mana di'we velovelovana
‘inega gabemi ta ’ewa 'ifogeyemi ta ena simatala
agiaqi otaqina 'inaya a’'umi.

10 * Vonahagiaqi, lova omi'a ge oda toatoa
Yaubada ena tomotauyavo 'idewani, ta ba’itagana
omi’a ena tomotauyavo. Ta wese lova Yaubada
ena nuakolokolo ge oda lobei, ta ba’itagana ni’au
o’ewea.

11 * FEgwavo, omia ’'idewani wagawaga
bwa’obwa’o ba’e 'inaya otoatoa. Ta ba’e egu

vona waiwaina ’imia: Emi nuanua luveifadi
giwalimiega ona nogedi, mana nuanua luveifadi

niboanimi iveveaviedi.

* 2:8: Ais 8:14 * 2:9: Luve 7:6; 14:2; Ais 9:2; Tai 2:14; Via 26:18;
Efe5:8  2:10:0se2:23  2:11: Gal 5:17,24

12* Omi’a taudi ge ida vetumagana maega otoa-
toa, taluaqiaqgiemibe emiilivu ta wese emitoa nu-
anidia weaqina taumiega ona 'itamaki aqiaqiemi.
Taudi iveve’ewemi ta ivonaya vonigo omi’a emi
viaqayavo ge aqiaqidi, ta ’esi tuta nana emi vi-
agayavo aqiaqi otaqidi ina 'itedi e 'inega "abiboda
Yaubada ina awatuboya tuta nana na’evivi namai
bwa’obwa’oya tomotau sabi luvineda.

Toluvineavo be kaiwabuyavo kana ‘amayabedi
13* Omi’a luagiagiemi be toluvineavo ta wese
tovanugwetayavo qabudi bwa’obwa’oya ona
velumatamatayagedi. 'Inega kini ena luvine ona
‘abibodea, mana ba’e eda Kaiwabu ena nuanua.
14 Ta wese toluvineavo ’‘idewana gavana
ona ’abibodedi, mana Kkininana gavana dina
venua’ivinedi be yaqgisa taudi toluveifadi ina
luvematasabudi ta tomotau aqiaqidi awatubo ina
lobea gavana diavona ’idiega.

15* Yaubada nuanuana omi’a taudi tovemwage
edi "awaluveifa weaqimi ona givelua’udi emi vi-
agayavo aqiaqidi 'idiega. Mana nuanuadi ina
ve’ewemi, ta ge wese adi fata ’eguma tuta gabuna
ilivu aqgiaqidi oviaviaqidi.

16 Ta omi'a ni'a Yaubada yavuimi, ’inega
taumi ona luvinemi ta ge ilivu luveifadi ’idia
ona awafelemi. Ta ’esi ona fewa ’idewani omi’a
Yaubada ena tofewa kavovoyavo.

17* 'Inega tomotau gabudi ona 'amayabedi, ta
emiavo me edi vetumagana ona veyolubedi. Ta
wese Yaubada ona’amayabea ta ona mwaninivea,

* 2:12: Md 5:16 ¢ 2:13: Tai3:1 o 2:15: 1Rit3:16 © 2:17:
Lom12:10

mana tauna ’‘iva’ava’aida. Ta wese kini ona
‘amayabea.

18 * Ta omi’a tofewa kavovo, emi kaiwabuyavo
ona 'amayabedi be edi luvine tuta qabuna ona
‘abibodea. Tola’ai ina vonemi e ona viaqgia. Ta ge
kaiwabuyavo aqiaqidi adi ’aidega ona 'abibodedi,
ta wese taudi kaiwabuyavo luveifadi edi luvine
ona vematamatayagea.

19 Mana ’eguma fewa aqiaqina oviaviaqgia ta
tua ina veilivu veifemi 'inega Yaubada ona vetu-
maganea giduana ta ona bhibitaqomi, mana ba’e
yani qiduana matanaya.

20 * Vonahagiagi, ’eguma emi viaga luveifana
‘inega ina vunuqgimi be ona bibitagomi, e
bena’e ge yani agona Yaubada matanaya, mana
veilage nana amiluaqiaqi. Ta’esi’eguma emi ilivu
agiagina 'inega ina vunugimi be ona bibitaqomi,
e 'inega Yaubada naqaiawa weaqimi.

21 * Yaubada ni'au gabemi ilivu ba’e ona
‘abibodea, mana Keliso weaqida visiqa qiduana
lutonovia, ta ba’e 'inega ve’ebe’ita weaqimi, e
‘inega yaenega ona tauya.

22* “Tauna ge taha ena luveifamo

ta wese ge taha u’ava 'awanega da’ifoqe.”
23 * Ta tutanana tomotau Keliso i’awaluveifea
‘inega ge wese dave’iedi. Ta wese tuta nana
ivunuqgia ge diana davilei 'idia, ta 'esi Yaubada
vetumagana aqiagiea, mana tauna ena luvine
tunutunugina.

24 * Yonahagiaqi, Keliso ana ’aidega ma 'wafina

* 2:18:Efe6:5 © 2:20: 1Fit3:14,17  2:21: Md 16:24; Ton 13:15
* 9:22: Ais53:9 © 2:23: Ais 53:7; 1Fit3:9  2:24: Lom 6:11;
Ais 53:5-6

eda luveifana ’avalea ’etoluai ’inaya, e omo’e
‘inega eda luveifana qabuna luveawalidi, be
yaqgisa ada fata ilivu tunutunugina 'inega kana
tauya. Taana’abia’awa’ivina’inega ni’au giveaqi-
aqgieda.

5 * Vonahaqiaqi, lova omi’a ’idewana sifi lu-
luve’'waivimi, ta ba’itagana To’itamaki Sifi be

‘Ekalesia ana Toludebana ni'a 'ewa ’'eviviemi
‘inaya. Tauna yawaimi gqabuna ana To’itamaki.

3

Vaqivaqidi adi luvine

-2* Ta wese "idewani omi’a vivine vaqivaqimi
moganemiavo ona ’amayabedi ta ona
matayagedi. Ta 'eguma moganemiavo Yaubada
ena vona ge ida vetumaganea, 'inega omi’a
emi ilivu tunutunugina ta simasimatalina ona
ve’itedi. ’'Inega emi ilivu aqiaqidi ’idiega ina
nuagivila ta Yaubada ina vetumaqganea.

3 * Omia vivine 'wafimi adi ’ebeve’ivala
'idewani debami ana amo nage bagi viaviagina
goula, nage kaleko adi ’ita aqiagina ge yani
giduana,

4 ta ’esi omi’'a giwalimi ona ve’ivalidi ’ivala
‘eno’eno vatayadi ’'idiega, ta ona alamania ba’e
yani giduana Yaubada matanaya.

5 E ba’e 'idewana lova vivine totafwalolo taudi
Yaubada ivetumaqanea giwalidi ive’ivalia ilivu

nuvana be nuawebui 'idiega, ta wese moqganedi-
avo I'amayabedi be imatayagedi.

* 2:25: Isi 34:5-6; Md 9:36; Ion 10:14; Ibe 13:20-21 * 3:1-2: Efe
522 ¥ 3:3:1Tim 2:9

6* Wese 'idewana Sela moganedi Ebelamo ena
vona imatayagea ta i'awakaiwabuyea. Ta '’eguma
omi’a emi ilivu aqgiaqina ta ge taha yani weaqina
ona mwaniniva, e 'inega omi’a Sela natudiavo.

7* Ta wese ’idewani, omi’a ‘oloto vaqgivaqimi
moganemiavo maega otoatoa ona nuanua
weaqidi, mana taudi edi waiwai be edi nuanua
ge omi’a 'oloto 'idewani. ’‘Inega luaqgiaqiemi be
ona ‘amayabedi ta ona ’itamakidi, mana omi’a
be moganemiavo maega yawaimi ’aidegana
Yaubada ena veyolubega neimi. Ta vonahagqiaqi,
‘eguma moganemiavo ona veilivu aqiaqgiedi
omo’e 'idewani, e ’inega Yaubada emi venoqi
wese nanoqolidi.

Vita kana lobea viaqa aqiaqina 'inega
8 Egu ve’ita ba’e ni’a onoqolia, 'inega nuanu-
agu omi’a qabumi emi nuanua ’aideganega ona
toatoa, ta ’eguma taha toga 'imiega naveilage
nage vita nalobea, e 'inega gqabumi ona nu-
akolokoloyea. Ta me emi nuawebui ta wese ilivu
nuvana ‘inega ma emiavo taumiega ona veyol-

ubemi. _ _ . _ _
9 ’Eguma tomotau vaina ina veilivu veifemi

‘inega ge ona ve’iedi. Ta wese ’eguma vaina ina
vona veifemi ge wese ona ve’iedi, ta ’esi omi’a
ona vona veyolubedi vona agiaqgina 'inega. Ba’e
Yaubada ena nuanua’idewana, 'inega nawale ami
veyoluba ona ’ewea tauna 'inega,

10 * mana ’idewana Buki Nugwenugweina ena
simana vonaya,

* 3:6:Nug18:12 © 3:7:Efe5:25  3:10: Same 34:12-16

“’Eguma taha toga nuanuana be
naqaiawa 'aubena gabuna ’idia,
e inega luaqiaqiea be
vona kavokavovo be ’ev’au’ava nalua’udi.
11 Tauna ena ilivu luveifadi nanogedi
ta ’esi viaga aqiaqidi naviaqidi tomotau 'idia.
Ta wese navetafe’'wa waiwai
toadaumwala weaqina tomotau qabudi
maega.
12Mana eda Kaiwabu tuta gabuna
tunutunuqidi 'ita’itamakidi,
ta wese edi nogi nogonoqolia,
ta taudi luveluveifadi nogenogedi.”

13 Togama ana fata be nagiveluveifemi ’eguma
omi’a yani agiaqina nuanuami ona viaqidi?

* Ta tua nage tomotau ina veilageyemi emi
1hvu agiaqidi weaqina, e 'inega ona qaiawa ta ge
ona mwaniniva weaqidi.

15 Ta ’esi Keliso ona awatuboya, tauna yawaimi
ana Kaiwabu ’idewana. Ta tuta gqabuna me emi
‘iva’ava’ata onatoatoa, mana’eguma tahatogana-
mainavetala’aiemi emilu’ita vane 'iuna weaqina,
e 'inega emi ilivu nuvana ’inega lu’ita vane nana
ona givesimatalia 'inaya.

16 * Ge taha yani luveifana ona viaqi, be yaqisa
ami fata tuta qabuna ma ami lutonova aqgiaqina
Yaubada matanaya ona tovotovolo. Ta ’eguma

tomotau ina’awaluveifemi mana omi'a Keliso ana
to’abibodayavo, e 'inega nawale ina iniyauyau edi

‘awaluveifa nana weagina.

* 3:14: Ais 8:12-13; Md 5:10; 1Fit 2:20; 4:14 * 3:16: 1Fit 2:12

17 "Eguma Yaubada nahawafelemi luve-
matasabu 'inaya emi viaqa aqiaqgina ’idiega, e
‘inega yani agiagina weaqimi, ta ’esi 'eguma
luvematasabu nana ona lobea viaqa veifana
‘idiega e ’'inega ge taha ana aqiagqimo Yaubada
matanaya, mana luvematasabu nana taumiega

osalisali. . . .
18 Ta ona nuaia Keliso weaqina, tauna ge taha

ena luveifamo, ta eda luveifana weaqina ’aliga
tuta ‘aidegana ’'inaya, ta ge wese na’aliga 'evivi.
E omo’e 'inega 'ebe’eweda Yaubada 'inaya. Ke-
liso 'wafina iluve’aligia ta Tamana giveyawaha
‘eviviea Niboanina 'inega.

19 Ta Keliso Niboanina ’'inega tauya niboana
yogoyoqonidi edi 'ebetoa 'inaya ta lugaihi 'idia,

20* mana taudilova Yaubada ena vona ge ida ve-
tumaqganea. Tuta nana Noa waga viaviaqia 'inega
Yaubada me ena bibitago tomotau ba’eba’eyedi
vonigo ida nuagivila, ta gebu. ’Inega qabudi
seuseu 'inaya igavivila ta tomotau adi yau 'eita (8)
dimo seuseu nana’inega Yaubada 'etoyavuidi.

21 Go’ila ba’ena ve’ebe’ita babitaiso weaqina,
mana babitaiso ’'inega Yaubada ’etoyavuida.
Ta babitaiso nana ge dave’ebe’ita 'wafida ana
‘utu weaqina, ta ’esi ana alamani ba’e: Ada
fata Yaubada matanaya kana tovotovolo ma
ada lutonova aqgiagina ta kana venoqiea iula
weaqina, mana giwalida vunavunaqina. Ta ba’e
babitaiso nana na’etoyavuimi Ieisu Keliso ena
ya’itoto 'aligega ana waiwai 'inega.

22 Keliso ni'a vaneqa mahalaya ta ba’itagana
Yaubada ’ataginaya toatoa, ta Tamana ena to-

* 3:20: Nug 6:1-7:24

vale’ewayavo be toluvineavo ta wese yani qabuna
waiwaidi Keliso ivelumatamatayagea.

4

Yaubada weaqina kana veilivu aqiaqi

1* Vonahaqiagi, Keliso 'wafinega visiqa lobea,
‘inegana omi’a wese emi nuanua ona givewai-
waiedi kavonaya Ieisu, ta ona 'iva’ava’aimi visiqa
weagina. Mana ’eguma ‘'wafimi ona awafelea
visiqa 'inaya ‘idewana Keliso, e 'inega emi lu-
veifana ni’au onogea.

2 Inega tuta gqabuna bwa’'obwa’oya katoatoa
kana awafeleda Yaubada 'inaya, ta ena nuanua
kana viaqia ta ge wese tauda eda nuagovaqa lu-
veifadi kana 'abibodedi.

3* Lova emi ilivu kavonea taudi velovelovana
ana totoayavo edi ilivu ’idewani velamo’eno

kavokavovo be, nuanua 'wai'waivina be, go’ila
waiwaina ana numa be, veiaiana luveifana
be, veilivu kavokavovo ana viaqayavo, ta wese
iwa’odu tokwalui ’idia.

4Ta ba’itagana ba’e ilivu luveifa diavona ni’au

onogedi, 'inega vaina emiavo oveyaulovodi, mana
omi’a ge wese nuanuami yani luveifana taudi
maega ona viaqidi kavona lova 'idewani, e 'inega
I'awa’awa luveifemi.

5* Ta ona nuaia nawale tomotau mayawaidi be
wese 'ali’aligidi ina tovolo Yaubada matanaya ta
edi ilivuyavo ina simana ’ifoqeyedi, 'inega nalu-
vinedi edi viaqa diavona weaqidi.

* 41:Lom6:2,7 T 4:3:FEfe2:23 * 4:5:Via10:42

6 Ba’e 'iuna 'inega to’aliga Vale Aqiagina ino-
golia lugaihi 'inega. Mana taudi lova tuta nana
nawale ma 'wafidi itoatoa e ’aliga ana luvine
ilobea tomotau qabuda 'idewani. Ta lugaihi nana
‘inega adifataniboanidi’inegainatoatoa’idewani
Yaubada toatoa.

7 * Vonahagiaqi, tuta ’ebelu'ovoa nia
vadi'wedi'weda, 'inega omi’a ona nuanua aqgiaqi
ta emi ilivu taumi ona ’itamakia be yaqisa ami
fata ona venoqi Yaubada 'inaya.

8 * Taha ilivu ona alamani agiagiea mana ba’e
ilivu nana ilivu gabudi veqidua va’inedi, e ba’e:
Luagiagiemi be ona veyoluba aqgiagiemi emiavo
maega, mana veyoluba ilivuna ana fata luveifana
gabuna na’ewa yavuledi.

9% Ta wese tomotau ona gaba 'uma’umaiedi emi
vanuea, ta ge me emilumugi.

10 * Yaubada ena nei kavovo ’inega ami wila’a
‘aidega ’aidega ni’a neimi, ’'inega wila’a diavona
ona vefewedi be emiavo ona iuledi, 'inega emi
viaqayavo 'idiega Yaubada ena nuakolokolo ona
ve’itayea 'idia.

11’Eguma taha toga Yaubada ena wila’a 'inega
navetolugaihi, e 'inega tauna Yaubada ena vona
nalugaihi agiagiea tomotau 'idia. Ta wese '’eguma
taha toga navetoiula Yaubada ena wila’a 'inega,
e’inega tauna tomotau naiula aqiaqgiedi Yaubada
ena waiwaiega. 'Inega emi fewa qabuna ’'idiega
Yaubada ina awatuboya Ieisu Keliso ana wawega.
Ta luaqiaqgieda be tuta vataya 'inaya kana awa-

* 4:7:Lom13:11-12 T 4:8:1Fit1:22 © 4:9:Tbe13:2 * 4:10:

hawatuboya, mana tauna ena waiwai ge wese
nahawala. Vonahaqiaqi eda nuanua 'idewani.

Ieisu ana to’abibodayavo ina veilage

12Egwavo ye, ba’itagana ebesitonova vitavitadi
be wese veilage taha taha olobelobedi. Ta ge
ona vonaya, “Tola’ai weaqina ba’e yani diavona
rifo’ifoqge 'idaya? Ge taha toga davonema!” Von-
ahaqiaqi, ba’e vita diavona weaqidi ge ona nu-
avogana, mana ita’a tovetumaqgana ada luvine
‘idewani, be vita diavona kana lobedi.

13 * Mana Ieisu Keliso veilaqge lobea ’idewani
omi’a wese veilage olobelobea, be yaqisa ona qa-
iawa (iduana tuta nana na’evivi namai me ena
simatala aqiaqi otagina be wese me ena luvine
waiwaina.

14 * Ta ’eguma tomotau ina 'awaluveifemi emi
vetumaqgana Keliso weaqina, tua ta ona qaiawa,
mana Yaubada Niboanina simasimatalina 'imia
toatoa.

15 Ta omia ge daluagiagiemi ’eguma
luvematasabu ona lobea yani luveifana adi
viaqa ’'idiega ’idewana luve’aliga be, vanawala
be, vedavi ta wese ’eguma tomotau ona ve'wafi
siniqaiqaiedi.

16 Ta ’esi luagiagiemi ’eguma luvematasabu
ona lobea mana omi’a tovetumagqana, ‘inega ge
ona iniyauyau emi vetumaqgana weaqina, ta ’esi
Yaubada ona awatuboya mana omi’a Keliso ena
tomotauyavo.

17 Vetala’ai ana tuta ni'a vadi'wedi'weda, ta
Yaubada ena tomotauyavo namaduvetala’aiedi.

* 4:13: Via 5:41; Tem 1:2; 1Fit 1:6-7 © 4:14: 1Fit 2:20

Ta ’abiboda taudi Vale Aqiaqgina ge ida velumata-
matayagea ediluveifana ana ve’ia vita otagina ina
lobea.

18™ Ta Buki Nugwenugweina 'inaya simana von-
aya,

“’Eguma ’etoyavua ana loba tufwana vitana taudi
aqiaqidi ’idia,
‘inega ma’oda na’ifoge ’aiqa taudi luvelu-
veifadi
be ge tunutunugqidi 'idia?
Vonahagiaqi, ge adi fata 'etoyavua ina lobei.”

19 ’Inega omi’a '’eguma Yaubada ena nuanua
‘inega luvematasabu ona lobea, ’inega ona
awafelemi ami To’iva’ava’ata 'inaya, mana tauna
ma anavetumagana, 'inega na’itamaki agiaqiemi.
Ta fewa aqiaqidi ba’itagana oviaviaqidi wese tuta
gabuna 'idia ona viaviaqidi.

S

Yaubada ena tomotauyavo adi ’itamaki

1 Omi’a ’ekalesia ana tovanugwetayavo bha’e
ami vematamagilafu 'iguyega emi fewa weaqina.
Ya'a wese taha ’ekalesia ana tovanugweta, ta
mataguyega Keliso ena veilaqge ya’itea. Ta nawale
tuta maimai 'inaya Yaubada yani qabuna aqiaqi
otagina Keliso ’'inaya ’eno’eno nagive’ifogeyea,
‘iInega omo’e tuta nana’inaya ya’a wese aqia(i nana
‘inaya ena toa.

2* Yaubada ena tomotauyavo qabudi neimi ta
ona vanugweta aqiaqiedi kavonaya be taudi
‘idewani sifi ta omi’a adi to’itamaki, mana

* 4:18:Vos11:31  5:2: Ton 21:15-17; Via 20:28

Yaubada ena nuanua ’‘idewani. Ta ge ona
vegwavu'ai, ta ’esi me emi nuanua aqiagina
ona vanugwetedi. Ta wese ge ona nuanua ve’ia
weaqina, ta ’esi ona awafela agiagiemi fewa nana
‘inaya, mana omi’a Yaubada weaqina ofewafewa.

3* Ta gebu luvine waiwaina ’inega ona vanug-
wetedi vaidi kaiwabu edi vanugweta 'idewani,
ta ’esi omi’a luaqgiaqiemi be ilivu agiagina ona
ve’itedi 'inega ina 'abibodemi.

4 Ta tutanana sifi adi To’itamaki Qiduana
na’ifoge namai, e 'inega ami ve’ia aqiaqi otaqina
‘’eno’eno vatayana tauna 'inega ona ‘ewea.

5* Omi’a kilakai tomotau ’eva’evaledi ona
‘amayabedi ta ona matayagedi. Ta qabumi ma
emiavo ona veiuiula ilivu nuvana ’'inega, mana
Buki Nugwenugweina ena simana vonaya,
“Yaubada aigabu adi wawa

taudiega ia’'uvaneqgea nanogedi,

ta tomeqabu me edi nuawebui naveyol-

ubedi.”

6 * 'Inega taumiega ona giwebuiemi ta ona
awafelemi Yaubada nimana waiwai otaqina
‘ayanaya, ‘inega tauna ena tuta vevenua’ivinina
‘inaya nagivaneyemi.
7* Ta emi nuavita qabudi Yaubada nimanaya ona
a’uya be 'inega na’ewa yavuledi, mana tauna ami
To’itamaki aqiaqi.

8 * Omi’a me emi ’iva’ava’ata ona toatoa, ta
ona ’‘itamakimi ami avia Seitani ‘inega. Mana
tauna kavonaya yubai laioni sasasana muta’waya

yabayaba ta salisali dadana nuanuana tomotau
navunugi na’ainia.

9% Emi vetumacana 'inega ona tovolo’i’ita 'inega
ami fata be Seitani ona nogea. Ta ona nuaia edavo
weaqidi taudi bwa’obwa’o ana di'we qabudi ’idia
itoatoa. Taudi wese Ieisu ivetumaganea ta vetu-
magana nana weaqina veilage be vita ilobelobedi.

10 Yaubada tauna veyoluba ’iuna ni’au gabemi
ena ‘abaga simasimatalina ta ’eno’eno vatayana
'Inaya Keliso 'inega. Ta emi veilage tuta kukusana

ablbodanaya Yaubada nagiveagiagiemi be, nave-
tovolo 'T'ithimi ta wese nag1vewa1wa1em1 e’inega
avutugu ge ena nidoamo 'inaya ona toatoa.

11 Tauna ena waiwai ge ena awalamo, ta ’esi
‘eno’eno vatayana. Vonahaqgiaqi, eda nuanua
‘idewani.

Vona veyoluba

12*Ya’a taida Sailasa enaiula’inegaba’e egu leta
goyona ya’'wayavia waiwai ‘imia. Yahalamania
tauna ’'oloto togwavubiga ta aqiagina. Egu leta
ba’e 'iuna be nuanuagu ona alamania Yaubada
ena veyoluba 'imia weaqina. Ta egu vona iula
ba’e ’inega ona alamani aqgiaqiea veyoluba nana
tuta qabuna omi’a maega. Ge taha yani ana fata
navetoasi’'iemi veyoluba nana'inega.

3™ Ta wese tovetumacgana gabudi ’abaga ba’e
Loma 'inega edi vona veyoluba 'imia. Taudi omi’a
maega Yaubada ni'au venua’ivinemi. Ta wese
natugu Maki ena vona veyoluba 'imia.

* 5:9: Efe 6:11-13; lem 4:7  © 5:12: Via 15:22,37-40  5:13:
2Tim 4:11; Via 12:2,25; 13:13



1Fita 5:14 Xxi 1Fita 5:14

14 Omi’a ’aidega ’aidega ma emiavo taumiega
ona vona veyolubemi be ona lukaiwa venima
sibutu 'inega.

Ta nuanuagu omi’a Keliso ena tomotauyavo me
eminuadaumwala ona toatoa.

